
 Léif Frënn vun der Minett UNESCO Biosphere,
Wou 1997 de leschten Héichuewen am Minett ausgeblose gouf waren d’Zukunftsperspektive vun der 
Regioun net déi allerbescht. Et huet op regionalem Niveau no Léisunge musse gesicht ginn an duerfir 
ass 2003 de Gemengesyndikat PRO-SUD gegrënnt ginn.
 
Duerch eng konsequent regional Zesummenaarbecht konnt de Süde vu Lëtzebuerg 2020 an de weltwäite 
Reseau vu Biosphärereservater opgeholl ginn. Als UNESCO Biosphär geet d’Regioun elo hiren nächste 
Challenge un, deen hir nei Zukunftsperspektive gëtt: esou séier ewéi méiglech d’Emissioune vun 
Zäregasen op netto null ze bréngen.
 
Dat ass ee Sujet an dësem Newsletter. Een anert Gebitt op deem mer als Minett UNESCO Biosphere 
aktiv sinn ass d’Promotioun vu lokale Liewensmëttel. Dozou gehéiert  frëscht  Uebst  aus  de 
Gemengebongerten. Dës ginn elo eenheetlech gekennzeechent, wat e weidere Sujet an dësem 
Newsletter ass.
 
Am Kader vun eisem Naturlab bidde proposéiere mer Iech an dësem Newsletter en Atelier fir Iech mam 
botaneschen Observatiounszeechnen ze familiariséieren a wann Dir eng Kéier hannert d’Kulisse 
vun de Kabaisercher vum Minett Trail wëllt luussen, da scrollt den Newsletter bis ënnen hinnen.
 
Vill Spaass beim Entdecke vun eisen Aktivitéiten.

Är Ekipp vun der Minett UNESCO Biosphere.

Entdeckt zwee Joerzéngte regional Kooperatioun am Süde vu Lëtzebuerg: vun hiren Ufäng bis bei de 
Projet vun engem Netto-Null Biosphärereservat! 
 
Entdeckt all d’PRO-SUD-Presidenten an hir Prioritéiten, déi aktuell Projete vun der Minett UNESCO 
Biosphere ënnert der Presidence vum Georges Mischo an d’Ziler, déi sech d’PRO-SUD Gemengen 
den 21. Abrëll ginn hunn.

Et ass een ni ze al fir eppes Neies. Entdeckt mat eis zesummen d’Welt vum botaneschen 
Observatiounszeechnen. Den englesch-lëtzebuergesche Kënschtler Alan Johnston hëlt Iech mat a 
seng Welt.
 
An der eenzegaarteger Natur vum Ellergronn kënnt Dir den Dënschdeg 16. a Samschdeg 20. Mee 
Äert Talent am Zeechne vu Planzen entdecken. 
 
Mellt Iech elo nach séier un:

Am Summer 2022 ass mam «Floater» zu Diddeleng déi éischt Kabaischen um Minett Trail opgaangen. 
Aktuell sinn 8 vun den 11 Kabaisercher prett fir Gäscht z’empfänken an eist Minett Mash-Up Team 
invitéiert hir Gäscht all Mount an eng vun de Kabaisercher.
 
Dëse Mount ass de Philippe Morgado, dee mat senger Start-Up Simpleviu d’Kabaisercher exploitéiert, 
de Gaascht am Minetter Podcast an hie verréit eis méi iwwert seng Iddi vun nohaltegem Tourismus am 
Lëtzebuerger Süden.

77 fräi zougänglech Gemengebongerte gëtt et an der Minett UNESCO Biosphere. Hei däerf jiddereen 
zeidegt Uebst plécken, fir et op der Plaz oder duerno doheem ze genéissen.
 
Nom Lancement vun enger Online-Kaart vun de Bongerten, kréien dës elo eng gemeinsam 
Beschëlderung, esou datt een direkt weess, datt et e Bongert ass, deen op ass fir ze plécken.

 20 JOER PRO-SUD - MISSIOUN: KLIMANEUTRALITÉIT

 MINELL - NEI TALENTER ENTDECKEN

 MMMH... MINETT - BONGERTEN EINFACH FANNEN

20 JOER PRO-SUD

GRATIS UMELDUNG

D’MINETTER BONGERTEN

MINETT MASH-UP: DE PODCAST

 MINETT MASH-UP - D’KABAISERCHER VUM MINETT TRAIL

